[bookmark: _GoBack]RREGULLORE E BRENDSHME E ORGANIZIMIT DHE FUNKSIONIMIT
TE KOMISIONIT HETIMOR
“PËR KONTROLLIN E VEPRIMTARISË SË ORGANEVE TË ADMINISTRATËS PUBLIKE DHE PUSHTETIT VENDOR, PËR TË VERIFIKUAR PËRDORIMIN E BURIMEVE TË ADMINISTRATËS SHTETËRORE PËR QËLLIME ELEKTORALE NË ZGJEDHJET E 25 PRILLIT 2021”, NGRITUR ME VENDIMIN E KUVENDIT NR. 79/2021

	Rregullorja e Brendshme e Komisionit Hetimor
	Propozime për ndryshime

	Neni 1
Komisioni Hetimor 	
Komisioni hetimor “Për Kontrollin e Veprimtarisë së Organeve të Administratës Publike dhe Pushtetit Vendor, për të Verifikuar Përdorimin e Burimeve të Administratës Shtetërore për Qëllime Elektorale në Zgjedhjet e 25 Prillit 2021”, nё vijim Komisioni, i përbërë nga 15 anëtarë, ushtron veprimtarinë e tij në bazë të Kushtetutës së Republikës së Shqipërisë, Kodit të Procedurës Penale, ligjit nr. 8891, datë 02.05.2002 “Për organizimin dhe funksionimin e Komisioneve Hetimore të Kuvendit”, vendimit tё Kuvendit tё Shqipёrisё nr. 79/2021 dhe kësaj rregulloreje.

	


	Neni 2
Objekti
Rregullorja e brendshme e Komisionit, nё vijim Rregullorja, rregullon marrëdhëniet procedurale në veprimtarinë dhe funksionimin e brendshëm të tij, të cilat nuk gjejnë rregullim të drejtpërdrejtë në ligjin nr.8891, datë 02.05.2002 “Për organizimin dhe funksionimin e Komisioneve Hetimore të Kuvendit”, dhe në aktet e tjera ligjore ku mbështetet veprimtaria e komisioneve hetimore.

	

	Neni 3
Baza ligjore
1.Rregullorja bazohet në Kushtetutën e Republikës së Shqipërisë, nё Kodin e Procedurës Penale të Republikës së Shqipërisë dhe nё ligjin nr.8891, datë 02.05.2002 “Për organizimin dhe funksionimin e Komisioneve Hetimore të Kuvendit”. Dispozitat e Rregullores në asnjë rast nuk mund të interpretohen dhe të zbatohen në kundërshtim ose në zëvendësim të dispozitave të ligjeve të mësipërme.
2. Komisioni mund të zbatojë dispozitat e veçanta të Rregullores së Kuvendit për mbledhjet e Komisioneve të Kuvendit sa herë që rregullimi i marrëdhënieve të caktuara proceduriale nuk rregullohet nga ligjet e parashikuara në pikën 1 të këtij neni ose nga kjo Rregullore.  

	

	Neni 4
Parimet e veprimtarisë
1. Komisioni ka të drejtë të hetojë dhe të bëjë transparencë të plotë për çdo çështje që përfshihet në objektin e punës së tij, të përcaktuar në vendimin e Kuvendit të Shqipërisë nr. 79/2021, në përputhje me parimet kushtetuese, veçanërisht parimin e ndarjes dhe balancimit të pushteteve, si dhe duke respektuar dhe duke mos mbivendosur kompetencat e organeve të drejtësisë.
2. Gjatë ushtrimit të veprimtarisë së tij hetimore Komisioni udhëhiqet nga parimet e parashikuara nga Kodi i Procedurës Penale dhe neni 4 i ligjit nr. 8891, datë 02.05.2002 “Për organizimin dhe funksionimin e Komisioneve Hetimore të Kuvendit”.
3. Anëtarët duhet të jenë të paanshëm gjatë veprimtarisë dhe vendimmarrjes së tyre dhe duhet të shprehin mendimin e tyre për çështjen mbi bazën e parimit të ligjshmërisë dhe profesionalizmit. Ato duhet të vendosin vetëm mbi bazën e ligjit dhe të provave që shqyrtohen e verifikohen në mbledhjet e Komisionit Hetimor.

	

	
	

	KREU II
MBLEDHJA E PARË E KOMISIONIT

Neni  5
Zgjedhja e sekretarit të Komisionit

1. Pas deklarimit të konstituimit të Komisionit Hetimor, Kryetari deklaron qëllimin e ngritjes së komisionit, përcakton detyrat e komisionit dhe planin paraprak të hetimit.
2. Komisioni, në mbledhjen e tij të parë, zgjedh nga radhët e tij me shumicën e votave të gjithë anëtarëve, një sekretar.
3. Për zgjedhjen e sekretarit zbatohet e njëjta procedurë si ajo për votimin e projektvendimeve
	1. Titulli i  Kreu II të bëhet:
ORGANET DREJTUESE TË KOMISIONIT

2.Neni 5 të riformulohet si vijon:

“Nenin 5
Sekretari i Komisionit.
1. Komisioni, në mbledhjen e tij të parë, zgjedh nga radhët e tij me shumicën e votave të gjithë anëtarëve, një sekretar.
2. Për zgjedhjen e sekretarit zbatohet e njëjta procedurë si ajo për votimin e projektvendimeve.
3.Sekretari është anëtar i Kryesisë së Komisionit, së bashku me Kryetarin dhe Zëvendëskryetarin.”

	Neni 6
Detyrat e sekretarit
1. Sekretari drejton çështjet administrative dhe teknike të Komisionit. Ai mban marrëdhëniet administrative me stafin mbështetës, ndjek zbatimin e buxhetit të Komisionit dhe mbarëvajtjen e proçedurave për organizimin e mbledhjeve si dhe  kujdeset për ruajtjen dhe administrimin e dokumentacionit të Komisionit sipas akteve ligjore në fuqi.
2. Sekretari kryen edhe çdo detyrë tjetër që i ngarkohet nga Komisioni. 

	Neni 6, pika 1 riformulohet sic vijon:
1. Sekretari drejton çështjet administrative dhe teknike të Komisionit. Sekretari është përgjegjës për protokollimin ,administrimin dhe komunikimin e  vendimeve, shkresave, njoftimeve dhe çdo akti që nxjerr Komisioni Hetimor apo që i drejtohet atij. Ai mban marrëdhëniet administrative me administratën e Kuvendit, stafin mbështetës, ndjek zbatimin e buxhetit të Komisionit dhe mbarëvajtjen e proçedurave për organizimin e mbledhjeve si dhe  kujdeset për ruajtjen dhe administrimin e dokumentacionit të Komisionit sipas akteve ligjore në fuqi.


	
	Pas nenit 6, të shtohet neni 6/1 me këtë përmbajtje:
                                           “Neni 6/1
Kryetari i Komisionit 

1.	Kryetari i Komisionit kujdeset për zhvillimin e mbledhjeve të Komisionit në përputhje me këtë rregullore.
2.	Kryetari drejton dhe moderon në mënyrë të paanshme mbledhjen e Komisionit, duke siguruar rendin dhe mbarëvajtjen e saj.”

	KREU III
MBLEDHJET E KOMISIONIT

Neni 7
Zhvillimi i mbledhjeve të Komisionit
1. Mbledhjet thirren dhe drejtohen nga kryetari dhe/ose me autorizimin e tij në çdo rast, nga zëvendëskryetari i komisionit. Data, ora, vendi dhe rendi i dites i mbledhjes së komisionit caktohen nga kryetari në këshillim me zëvendëskryetarin. 
2. Mbledhjet e Komisionit janë të hapura. Çdo anëtar i Komisionit ka të drejtë që për arsye të bazuara të propozojë që mbledhja të zhvillohet e mbyllur. 
3. Në fillim të çdo mbledhjeje, kryetari bën të njohur rendin e ditës Në përfundim të mbledhjes paraardhëse, kryetari i komisionit dhe/ose me autorizimin e tij, në çdo rast zëvendëskryetari, njoftojnë të gjithë anëtarët e komisionit për datën, orën dhe vendin e mbledhjes vijuese.
4. Mbledhja thirret jo më vonë se 48 orë para dhe shoqërohet me rendin e ditës dhe projektvendimet përkatëse. Njoftimi i mbledhjes nёnshkruhet nga Kryetari, ose në mungesë dhe me autorizim të tij nga zv/Kryetari.
5. Kryetari dhe/ose zëvendëskryetari i autorizuar prej tij në çdo rast, kujdesen për shpërndarjen e rendit të ditës dhe materialit të mbledhjes të paktën 24 orë para fillimit të saj. Materialet u shpërndahen dhe u vihen në dispozicion anëtarëve nëpërmjet dërgimit elektronikisht me email si dhe në kutinë postare të deputetit. 
6. Çdo mbledhje e komisionit incizohet dhe në çdo rast mbahet procesverbali i mbledhjes në të cilin rregjistrohet gjithçka që thuhet në të.
	Neni 7 të riformulohet:

“Neni 7
Zhvillimi i mbledhjeve të Komisionit

1. Mbledhjet thirren dhe drejtohen nga kryetari dhe/ose me autorizimin e tij nga zëvendëskryetari i komisionit.Në rast të mungesës së paarsyeshme të kryetarit, mbledhja drejtohet nga Zëvendëskryetari. Data, ora dhe vendi i mbledhjes së komisionit përcaktohen nga Kryesia. Vendimi i dakordësuar për thirrjet e mbledhjeve,  i  nënshkruar njëkohësisht nga Kryetari dhe Nënkryetari, i njoftohet anëtarëve nga Sekretari i Komisionit.
2. Mbledhjet e Komisionit janë të hapura. Çdo anëtar i Komisionit ka të drejtë që për arsye të bazuara të propozojë që mbledhja të zhvillohet e mbyllur. Propozimi votohet në fillim të mbledhjes.
3. Në fillim të çdo mbledhjeje, Kryetari njofton rendin e ditës, të dakordësuar nga Kryesia, i cili miratohet nga Komisioni. Kanë të drejtë të propozojnë shtesa apo ndryshime të rendit të ditës 1/3 e anëtarëve të Komisionit.
4. Mbledhja thirret jo më vonë se 48 orë para dhe shoqërohet me projektrendin e ditës dhe projektvendimet përkatëse. Njoftimi i mbledhjes nёnshkruhet nga Kryetari, ose në mungesë dhe me autorizim të tij nga zv/Kryetari.
5. Sekretari  kujdeset për shpërndarjen e projektrendit të ditës dhe materialit të mbledhjes të paktën 24 orë para fillimit të saj. Materialet u shpërndahen dhe u vihen në dispozicion anëtarëve nëpërmjet dërgimit elektronikisht me email si dhe në kutinë postare të deputetit
6. Çdo mbledhje e komisionit regjistrohet audio dhe audio video  dhe në çdo rast mbahet procesverbali i mbledhjes në të cilin regjistrohet gjithçka që thuhet në të. Procesverbali i mbledhjes është dokument parlamentar dhe depozitohet në Arkivin e Dokumentacionit Parlamentar.”

Koment PD: Pika 6 e draft-rregullores është cituar nga neni 12, pika 4 të ligjit Nr. 8891, datë 2.5.2002 “Për Organizimin dhe Funksionimin e Komisioneve Hetimore”.

.


	Neni 8
Kuorumi dhe vendimmarrja
1. Mbledhjet e komisionit quhen të hapura dhe janë të vlefshme vetëm nëse në to marrin pjesë më shumë se gjysma e anëtarëve të tij. 
2. Komisioni merr vendime të ndërmjetme me shumicën e anëtarëve të pranishëm,  ndërsa vendimet përfundimtare merren me shumicën e të gjithë anëtarëve të komisionit
	Neni 8 të riformulohet si vijon:
“Neni 8
Kuorumi dhe vendimmarrja
1. Mbledhjet e komisionit quhen të hapura dhe janë të vlefshme vetëm nëse në to marrin pjesë më shumë se gjysma e anëtarëve të tij. 
2. Komisioni merr vendime të ndërmjetme me shumicën e anëtarëve të pranishëm,  ndërsa vendimet përfundimtare merren me shumicën e të gjithë anëtarëve të komisionit
3. Vendimet e ndërmjetme dhe përfundimtare firmosen nga Kryetari dhe kundërfirmose nga Zv.Kryetari.
4. Vendimet sipas  ketij neni protokollohen dhe njoftohen nga Sekretari.

	Neni 9
Projektvendimet
1. Në të gjitha rastet kur ligji nr. 8891, datë 02.05.2002 “Për organizimin dhe funksionimin e Komisioneve Hetimore të Kuvendit” kërkon nga Komisioni marrjen e vendimeve të ndërmjetme ose përfundimtare, Komisionit i paraqiten për shqyrtim projektvendime. Projektvendimet paraqiten nga drejtuesi i mbledhjes së bashku me rendin e ditës të mbledhjes së rradhës.
2. Projektvendimet përgatiten nga stafi ndihmës i vënë në dispozicion të komisionit, nën kujdesin e Kryetarit. Sekretariati ua shpërndan ato anëtarëve të komisionit në fillim të mbledhjes.
3. Çdo anëtar i Komisionit ka të drejtë të bëjë amendamente për projektvendimet e paraqitura. Amendamentet paraqiten me shkrim.
	Neni 9 të riformulohet si vijon:
“Neni 9
Projektvendimet
1. Në të gjitha rastet kur ligji nr. 8891, datë 02.05.2002 “Për organizimin dhe funksionimin e Komisioneve Hetimore të Kuvendit” kërkon nga Komisioni marrjen e vendimeve të ndërmjetme ose përfundimtare, Komisionit i paraqiten për shqyrtim projektvendime. Projektvendimet paraqiten nga drejtuesi i mbledhjes së bashku me projekt rendin e ditës të mbledhjes së rradhës.
2. Projektvendimet përgatiten nga stafi ndihmës i vënë në dispozicion të komisionit, nën kujdesin e Kryetarit. Sekretariati ua shpërndan ato anëtarëve të komisionit në fillim të mbledhjes.
3. Çdo anëtar i Komisionit ka të drejtë të bëjë amendamente për projektvendimet e paraqitura. Amendamentet paraqiten me shkrim.”


	Neni  10
Propozimet
1. Në zbatim të funksioneve të Komisionit çdo anëtar i tij ka të drejtë të bëjë propozime për çështje të veçanta, të cilat i paraqiten për shqyrtim Komisionit. 
2. Propozimet paraqiten me gojë ose me shkrim, por nuk është i nevojshëm respektimi i kërkesave të posaçme lidhur me formën e tyre.
3. Çdo anëtar i Komisionit ka të drejtë të bëjë kundërpropozime për propozimet e paraqitura. 
4. Paraqitja e kundërpropozimeve nuk lejohet në rastet kur Komisionit i parashtrohen kërkesa për hetim ose marrje provash nga anëtarët e veçantë të Komisionit, në përputhje me paragrafin 4 të nenit 13 të ligjit nr.8891, datë 02.05.2002 “Për organizimin dhe funksionimin e Komisioneve Hetimore të Kuvendit”.

	



	
	Pas nenit 10, të shtohet neni 10/1 me këtë përmbajtje:
“Neni 10/1
Ndarja e barabartë e votave
1.Komisioni hetimor i merr vendimet në përputhje me kërkesat e neneve 12 dhe 13 të ligjit nr.8891, datë 02.05.2002 “Për organizimin dhe funksionimin e Komisioneve Hetimore të Kuvendit”.
2.Në rastin kur votat ndahen në mënyrë te barabarte, propozimi apo projektvendimi quhet i pezulluar dhe rimeret në shqyrtim në mbledhjen pasardhëse.Në rast se edhe në mbledhjen pasardhëse votat ndahen në mënyrë të barabartë, propozimi apo projektvendimi quhet i rrëzuar.”


Koment PD: Ligji Nr. 8891/2002 dhe Rregullorja e Kuvendit nuk përmbajnë përcaktime për rastet e barazisë së votave, por nëse do t’i referohemi ligjit nr. 8480, datë 27.5.1999 “Për funksionimin e organeve kolegjiale të administratës shtetërore dhe të enteve publike”, në nenin 15, pika 1 parashikohet se “Në rastet kur rezultati i votimit është i barabartë dhe votimi nuk ka qenë i fshehtë, vota e kryetarit është vendimtare.”


	Neni  11
Rradha e votimit
1. Të gjitha çështjet që lidhen me zbatimin e Rregullores shqyrtohen dhe vendosen menjëherë sapo paraqiten.
2. Kundërpropozimet apo amendamentet votohen përpara propozimeve apo projektvendimeve. 
3. Votimi për projektvendimet bëhet duke hedhur në votim amendamentet përpara projektvendimit. Në rast se ka disa amendamente për të njëjtën dispozitë, atëherë votimi fillon me tekstin që largohet më shumë nga teksti i projektvendimit. Në fillim votohet për tekstet që, plotësisht apo pjesërisht, shfuqizojnë projektvendimin, pastaj ato që ndryshojnë dhe në fund ato që shtojnë.
	Në nenin 11, pika 1 të riformulohet:

“1. Të gjitha çështjet që lidhen me zbatimin e Rregullores vendosen në rendin e ditës sapo paraqiten dhe shqyrtohen menjëherë nga Komisioni.”
Koment PD: Riformulimi nuk ndryshon asgjë në thelb. 



	
Neni 12
Mënyra e votimit
1. Votimi i hapur bëhet me ngritjen e dorës. Votimi nominal bëhet sipas rendit alfabetik.
2. Votimi i fshehtë kryhet me fletë votimi të hedhura në kuti. Fleta e votimit përgatitet nga Kryetari dhe zv/Kryetari i Komisionit, (në mungesë të këtij të fundit, nga një anëtar i të njëjtës forcë politike) të cilët kujdesen që në fletët e votimit anëtarët të mund të shprehin qartë vullnetin e tyre nëpërmjet vendosjes së shenjave në kuadratet pranë propozimit apo alternativave të përfshira në fletë. Procedura e votimit duhet të respektojë plotësisht dhe jashtë çdo dyshimi të mundshëm fshehtësinë e votimit.
3. Kërkesa për votim nominal ose të fshehtë duhet të paraqitet përpara fillimit të votimit. Votimi i fshehtë ose nominal bëhet sipas pikës 3 të nenit 13 të ligjit nr.8891, datë 02.05.2002 “Për organizimin dhe funksionimin e komisioneve hetimore të Kuvendit”. Kur Komisioni vendos për votim të fshehtë, mbledhja e Komisionit ndërpritet për kohën e nevojshme për përgatitjen e procedurave të votimit të fshehtë. 

	
Neni 12 të riformulohet, si vijon:

“Neni 12
Mënyra e votimit
1. Votimi në Komision, si rregull bëhet i hapur,  me ngritjen e dorës.
2. Me kërkesën e të paktën tre anëtarëve, votimi bëhet nominal ose i fshehtë .
3. Votimi nominal bëhet sipas rendit alfabetik.
4. Votimi i fshehtë kryhet me fletë votimi të hedhura në kuti. Fleta e votimit përgatitet nga Kryetari dhe zv/Kryetari i Komisionit, (në mungesë të këtij të fundit, nga një anëtar i të njëjtës forcë politike) të cilët kujdesen që në fletët e votimit anëtarët të mund të shprehin qartë vullnetin e tyre nëpërmjet vendosjes së shenjave në kuadratet pranë propozimit apo alternativave të përfshira në fletë. Procedura e votimit duhet të respektojë plotësisht dhe jashtë çdo dyshimi të mundshëm fshehtësinë e votimit.
5. Kërkesa për votim nominal ose të fshehtë duhet të paraqitet përpara fillimit të votimit. Votimi i fshehtë  ose nominal bëhet sipas përcaktimeve të nenit 59 dhe 60 të Rregullores së Kuvendit Kur Komisioni vendos për votim të fshehtë, mbledhja e Komisionit ndërpritet për kohën e nevojshme për përgatitjen e procedurave të votimit të fshehtë.
Ky propozim bëhet me qëllim harmonizimin me përcaktimet e ligjit nr. 8891, datë 2.5.2002 “Për organizimin dhe funksionimin e komisioneve hetimore të Kuvendit”, dhe duke referuar në përcaktimet e nenit 59 dhe 60 të Rregullores së Kuvendit.

Koment PD: Pika 5 është një riformulim i pikës 3, e cila referon drejtpërdrejtë në nenin 13, pika 3 të ligjit nr. 8891/2002. Duhet sjellim në vëmendje se mënyra e organizimit dhe funksionimit të Komisioneve Hetimore rregullohet nga ligji i posacëm dhe vetëm për atë aspekte që nuk rregullohen nga ligji, zbatohet Rregullorja e Kuvendit. Pra, Rregullorja ka një funksion komplementar, në raport me ligjin e posacëm. Në këtë kuptim, kur dispozita e Rregullores së Brendshme të Komisionit është harmonizuar me ligjin e posacëm, nuk ka nevojë për riformulime të mëtejshme.



	Neni 13
Procesverbali  i mbledhjes
1. Sekretari i Komisionit merr masat e nevojshme për mbajtjen e procesverbalit të mbledhjes së Komisionit  nga sekretarët administrativë të vënë në dispozicion të Komisionit.
2. Në procesverbal shënohen anëtarët që kanë marrë pjesë në mbledhje, çështjet që janë shqyrtuar, diskutimet e pjesëmarrësve, vendimmarrja, forma dhe rezultati i votimeve. Procesverbali nënshkruhet nga Kryetari dhe/ose sekretari.
3. Çdo anëtar i Komisionit ka të drejtë të verifikojë përmbajtjen e procesverbalit dhe të paraqesë objeksionet e veta, të cilat i bëhen të ditura Komisionit në mbledhjen pasardhëse.
4. Vendimet e Komisionit, së bashku me procesverbalet përkatëse, mbahen në sekretarinë e Komisionit dhe i vihen në dispozicion çdo anëtari, me kërkesë të tij.
5. Çdo anëtar i Komisionit, mund të kërkojë që të shënohet në procesverbal fakti se ai ka votuar kundër vendimit të marrë, si dhe arsyet e votimit kundër.
6. Sekretarët administrativ të vënë në dispozicion të Komisionit, shënojnë në një regjistër të veçantë, çdo vendim, propozim, amendament, kërkesë, apo akt tjetër që ka lidhje me veprimtarinë e Komisionit. Numërimi i vendimeve të Komisionit, bëhet sipas rradhës së miratimit të tyre.

	Neni 13 të riformulohet si vijon:

“Neni 13
Procesverbali  i mbledhjes
1. Sekretari i Komisionit merr masat e nevojshme për mbajtjen e procesverbalit të mbledhjes së Komisionit  nga sekretarët administrativë të vënë në dispozicion të Komisionit.
2. Në procesverbal shënohen anëtarët që kanë marrë pjesë në mbledhje, çështjet që janë shqyrtuar, diskutimet e pjesëmarrësve, vendimmarrja, forma dhe rezultati i votimeve. Procesverbali nënshkruhet nga Kryetari dhe sekretari dhe miratohet nga Komisioni në mbledhjen pasardhëse.
3. Çdo anëtar i Komisionit ka të drejtë të verifikojë përmbajtjen e procesverbalit dhe të paraqesë objeksionet e veta, të cilat i bëhen të ditura Komisionit në mbledhjen pasardhëse.
4. Vendimet e Komisionit, së bashku me procesverbalet përkatëse, mbahen në sekretarinë e Komisionit dhe i vihen në dispozicion çdo anëtari, me kërkesë të tij.
5. Çdo anëtar i Komisionit, mund të kërkojë që të shënohet në procesverbal fakti se ai ka votuar kundër vendimit të marrë, si dhe arsyet e votimit kundër.
6. Sekretarët administrativ të vënë në dispozicion të Komisionit, shënojnë në një regjistër të veçantë, çdo vendim, propozim, amendament, kërkesë, apo akt tjetër që ka lidhje me veprimtarinë e Komisionit. Numërimi i vendimeve të Komisionit, bëhet sipas rradhës së miratimit të tyre.

	KREU IV
HETIMI

Neni 14
Kërkimi i të dhënave
  1. Anëtarët e Komisionit kanë të drejtë t’i kërkojnë Komisionit të marrë të dhëna, informacione ose dokumente zyrtare, të pyesë dëshmitarë për të sqaruar rrethana dhe fakte të ndryshme që lidhen me çështjen, të mbledhë e të shqyrtojë dokumente dhe prova të tjera shkresore. Kërkesa për hetime ose marrje provash nga çdo anëtar i këtij Komisioni pranohet nga Komisioni pa votim.
2. Kërkesat për marrje të dhënash dhe provash i drejtohen Kryetarit, i cili i paraqet ato në mbledhjen më të parë të Komisionit.
3. Kërkesa zyrtare drejtuar titullarëve të institucioneve publike për të dhëna, informacione a dokumenta zyrtare, thirrja e dëshmitarëve për të sqaruar rrethana dhe fakte, si dhe shqyrtimi dhe mbledhja e dokumentave dhe provave të tjera shkresore pranë institucioneve, bëhet dhe ndiqet nga Kryetari.
4. Organet kompetente që i disponojnë këto të dhëna dhe dokumente janë të detyruara t'ia përcjellin zyrtarisht komisionit, sipas kërkesës së tij, brenda afatit të përcaktuar në kërkesën zyrtare për informacion.
	Neni 14 të riformulohet si vijon:

“Neni 14
Kërkimi i të dhënave

1. Anëtarët e Komisionit kanë të drejtë t’i kërkojnë Komisionit të marrë të dhëna, informacione ose dokumente zyrtare, të pyesë dëshmitarë për të sqaruar rrethana dhe fakte të ndryshme që lidhen me çështjen e vecantë në hetim, të mbledhë e të shqyrtojë dokumente dhe prova të tjera shkresore. 
2. Kërkesat, sipas pikës 1, të këtij neni, i drejtohen Kryetarit, ose në mungesë dhe me autorizim të tij, Zëvendëskryetarit,  i cili i paraqet në mbledhjen më të parë të Komisionit.
Komisioni shprehet me vendim të ndërmjetëm për to. 
3. Kërkesa për hetime ose marrje provash nga çdo anëtar i këtij Komisioni, pranohet pa votim, sipas përcaktimeve të nenit 13, pika 4 e  ligjit nr.8891, datë 02.05.2002 “Për organizimin dhe funksionimin e Komisioneve Hetimore të Kuvendit”. Në çdo rast, kërkesa duhet të bëhet e arsyetuar për veprimet proceduriale që do të ndërmeren nga Komisioni me vendim të ndërmjetëm, për të sqaruar një çështje të veçantë apo për marrjen e çdo të dhëne dokumenti apo fakti që shërben për nxjerrjen e konkluzioneve të hetimit, sipas përcaktimeve të nenit 2, pika 3 dhe 4 të ligjit ligjit nr.8891, datë 02.05.2002 “Për organizimin dhe funksionimin e Komisioneve Hetimore të Kuvendit” dhe dispozitave të Kodit të Procedurave  Penale.
4. Kërkesa zyrtare drejtuar titullarëve të institucioneve publike për të dhëna, informacione a dokumenta zyrtare, thirrja e dëshmitarëve për të sqaruar rrethana dhe fakte, si dhe shqyrtimi dhe mbledhja e dokumentave dhe provave të tjera shkresore pranë institucioneve, hartohen nga sekretaria teknike,  firmosen nga Kryetari, kundërfirmosen nga Zv.Kryetari. si dhe përcillen në protokoll nga Sekretari. Këto kërkesa nënshkruhen nga Kryetari dhe kopje të tyre i njoftohen paraprakisht për dijeni Zëvendëskryetarit dhe/ose  të gjithë anëtarëve të Komisionit. 
5. Organet kompetente që i disponojnë këto të dhëna dhe dokumente janë të detyruara t'ia përcjellin zyrtarisht komisionit, sipas kërkesës së tij, brenda afatit të përcaktuar në kërkesën zyrtare për informacion.

Ky propozim bëhet me qëllim harmonizimin me përcaktimet e ligjit nr. 8891, datë 2.5.2002 “ Për organizimin dhe funksionimin e komisioneve hetimore të Kuvendit”.

Koment PD: Pikat 2 dhe 3 vijnë në kundërshtim me nenin 13, pika 4 të ligjit nr. 8891, datë 2.5.2002, pasi synojnë të kufizojnë të drejtën që ka cdo anëtar i komisionit për hetime ose marrje provash, me vendime të ndërmjetme. Ligji ka parashikuar qartazi këtë të drejtë, pa ia nënshtruar asnjë procedure votimi, apo vendimmarrje të komisionit. Në këtë punë, pikat 2 dhe 3, pjesët me të kuqe, vijnë në kundërshtim me dispozitën e sipërcituar të ligjit nr. 8891/2002, rrjedhimisht janë të papranueshme. Rregullorja nuk mund t’u mohojë anëtarëve të Komisionit një të drejtë thelbësore që iu ka njohur ligji. 

[bookmark: _Hlk85721116].





	Neni 15
Ekspertimi dhe caktimi i ekspertëve
1. Ekspertimi lejohet kur është i nevojshëm zhvillimi i kërkimeve ose marrja e të dhënave ose i vlerësimeve që kërkojnë njohuri të posacme teknike dhe shkencore.
2. Me propozim të Kryetarit ose të çdo anëtari të Komisionit, Komisioni  me vendim të ndërmjetëm cakton ekspertë të njohur nga gjykata për sqarimin e rrethanave dhe fakteve konkrete të hetimit. Kur kërkimet dhe vlerësimet paraqiten shumë komplekse, komisioni ua ngarkon kryerjen e ekspertimit disa ekspertëve.
3. Caktimi i ekspertëve të njohur nga gjykata bëhet në rastet kur kërkohet kryerja e akteve të ekspertimit në përputhje me Kodin e Procedurës Penale.
4. Ekspertët përfundimet e tyre ia parashtrojnë Komisionit në relacione të përgatitura me shkrim. Komisioni mund të vendosë të thërrasë ekspertët edhe në seancë dëgjimore për të dhënë informacione sqaruese lidhur me relacionin e përgatitur prej tyre.

	

	Neni 16
Aktivizimi i specialistëve të jashtëm
Komisioni, me vendim të ndërmjetëm, mund të aktivizojë specialistë të fushave të ndryshme që asistojnë në raporte të barabarta secilin nga grupimet politike në përbërjen e tij.
	

	KREU V
PROCEDURA E SEANCAVE DËGJIMORE

Neni 17
Thirrja  për të dëshmuar
1. Komisioni thërret dëshmitar, ekspertë për të sqaruar përpara Komisionit  rrethana të ndryshme që lidhen me çështjen. Në mbështetje të nenit 13, pika 4, të ligjit nr.8891, datë 02.05.2002 “Për organizimin dhe funksionimin e komisioneve hetimore të Kuvendit”, kërkesa për thirrjen e dëshmitarëve në seancë dëgjimore pranohet nga Komisioni pa votim.
2. Koha e thirrjes për të dëshmuar përcaktohet sipas nevojave të hetimit dhe në përputhje me kalendarin e përcaktuar në planin e veprimeve hetimore të miratuar nga Komisioni.
3. Kur në përputhje me nenin 13, pika 4, tё ligjit nr.8891, datë 02.05.2002, vendoset thirrja e seancës dëgjimore, sekretariati merr masa për njoftimin e personave dëshmitarë. Njoftimi duhet të përmbajë datën, orën e seancës, vendin, cilësinë në të cilën thirret personi, çështjet për të cilën/cilat thirret të dëshmojë si dhe nënshkrimin e Kryetarit të Komisionit. Njoftimi kryhet sipas rregullit të përcaktuar në Kodin e Proçedurës Penale.
	Neni 17 të riformulohet si vijon:

“Neni 17
Thirrja  për të dëshmuar

1. Komisioni, nëse vlerëson se informacioni shkresor është i pamjaftueshëm, me vendim të ndërmjetëm,  thërret dëshmitar, për të dëshmuar përpara Komisionit  mbi ngjarjet dhe faktet që ai/ajo di në lidhje me çështjen objekt hetimi.
2. Koha e thirrjes për të dëshmuar përcaktohet sipas nevojave të hetimit dhe në përputhje me kalendarin e përcaktuar në planin e hetimit, të miratuar nga Komisioni.
3. Në zbatim të vendimit të ndërmjetëm, sipas pikës 1 të këtij neni,  sekretariati merr masa për njoftimin e personave dëshmitarë. Njoftimi duhet të përmbajë datën, orën e seancës, vendin, cilësinë në të cilën thirret personi, çështjet për të cilën/cilat thirret të dëshmojë si dhe nënshkrimin e Kryetarit të Komisionit dhe Zv. Kryetarit.


Koment PD: Edhe në këtë rast një të drejtë që neni 13, pika 4 ia njeh cdo anëtari për kryerjen e hetimeve, e cila përfshin edhe thirrjen e dëshmitarëve, ka përpjekje për t’ia nënshtruar vendimmarrjes së shumicës. Qëllimi është i qartë nëpërmjet procedurave të votimit, shumica të pamundësojë kryerjen e veprimeve hetimore, marrjen e provave dhe thirrjen e dëshmitarëve. Por, kjo nuk është cështje dëshirash apo qëllimesh, por qartësisht cështje e zbatimit të ligjit me përpikëri. Prandaj, pjesa me të kuqe duhet hequr.




	Neni 18
Organizimi i seancave për të dëshmuar
1. Njoftimi i dëshmitarëve bëhet në përputhje me rregullat e përgjithshme të njoftimit, përcaktuar në nenin 132 e vijues të Kodit të Procedurës Penale.
2. Përpara fillimit të seancës dëgjimore me dëshmitarët, Kryetari i bën të njohur personit të thirrur për të dëshmuar çështjen në shqyrtim, pozicionin procedurial dhe të drejtat ligjore të dëshmitarit.
3. Dëshmitari informohet në mënyrë të posaçme për të drejtën për të refuzuar dëshminë në rrethanat që përcakton paragrafi 2 i nenit 157 dhe neni 158 i Kodit të Procedurës Penale. Dëshmia merret pas kryerjes së betimit nga personi i thirrur.
	














	
	

	Neni 19
Pjesmarrja e anëtarëve të Komisionit në seancë dëgjimore

 1. Çdo anëtar i Komisionit ka të drejtë t’u bëjë pyetje personave të thirrur për të dëshmuar.
2. Anëtari i Komisionit e merr fjalën për të bërë pyetje, pas dhënies së kësaj të drejte nga Kryetari.
3. Anëtari i Komisionit që pyet nuk ka të drejtë të japë konkluzione në seancën e pyetjeve. 
4. Anëtarët e Komisionit nuk kanë të drejtë të komentojnë njëri-tjetrin për karakterin e pyetjeve që u drejtohen personave të thirrur.
5. Anëtarët e Komisionit kanë të drejtë të paraqesin me radhë, një folës nga opozita dhe një nga pozita, pyetje dhe të rimarrin fjalën për të bërë pyetje, për të kërkuar sqarime dhe saktësime të mëtejshme, vetëm pasi të ketë përfunduar radha për secilin nga antarët.

	Neni 19 të riformulohet si vijon:

Neni 19
Pjesmarrja e anëtarëve të Komisionit në seancë dëgjimore

 1. Çdo anëtar i Komisionit ka të drejtë t’u bëjë pyetje personave të thirrur për të dëshmuar.
2. Anëtari i Komisionit e merr fjalën për të bërë pyetje, pas dhënies së kësaj të drejte nga Kryetari.
3.Kryetari dhe cdo anëtarë i Komisionit që pyet nuk ka të drejtë të japë konkluzione në seancën e pyetjeve.
4. Kryetari dhe cdo anëtarë i Komisionit nuk kanë të drejtë të komentojnë njëri-tjetrin për karakterin e pyetjeve që u drejtohen personave të thirrur..
5. Anëtarët e Komisionit kanë të drejtë të paraqesin me radhë, një folës nga opozita dhe një nga pozita, pyetje dhe të rimarrin fjalën për të bërë pyetje, për të kërkuar sqarime dhe saktësime të mëtejshme, vetëm pasi të ketë përfunduar radha për secilin nga antarët.

Koment PD: Neni 12, pika 1 të ligjit nr. 8891/2002 dhe neni 23, pika 1 e Rregullores së Kuvendit parashikon se kryetari thërret, organizon dhe drejton mbledhjet e Komisionit. Në këtë kuptim, kryetari është përgjegjës për mbarëvajtjen e punës së Komisionit. Ndërhyrjet e tij nuk kanë për qëllim të diktojnë qëndrimet apo pyetjet e anëtarëve, por sigurimin e funksionit të tij si drejtues i Komisionit. Prandaj, kufizime të tilla vijnë në kundërshtim me frymën e ligjit dhe Rregullores, rrjedhimisht duhen hequr. 





	Neni 20
Rithirrja e personave për t’u dëgjuar në seancë  
1. Në qoftë se Komisioni konstaton se nga të dhënat ose faktet e grumbulluara bëhet i nevojshëm sqarimi ose saktësimi i mëtejshëm i rrethanave të caktuara, atëherë ai mund të vendosë rithirrjen në seancë për tu dëgjuar të personave të cilët kanë dëshmuar një herë përpara Komisionit.
2. Për rithirrjen e dëshmitarit ose të personave të tjerë zbatohen të njëjtat proçedura si për thirrjen e dëshmitarit.

	Në nenin 20, të riformulohet:

Neni 20
Rithirrja e personave për t’u dëgjuar në seancë

1. Në rast se Komisioni konstaton se nga të dhënat ose faktet e grumbulluara bëhet i nevojshëm sqarimi ose saktësimi i mëtejshëm i rrethanave të caktuara, atëherë ai mund të vendosë, me vendim të ndërmjetëm, rithirrjen në seancë për tu dëgjuar të personave të cilët kanë dëshmuar një herë përpara Komisionit.
2. Për rithirrjen e dëshmitarit ose të personave të tjerë zbatohen të njëjtat proçedura si për thirrjen e dëshmitarit.



	KREU VI
PËRFUNDIMI I HETIMIT

                                                  Neni 21
Përfundimi i hetimeve
1. Hetimet quhen të përfunduara kur përmbushen të gjitha pikat e planit të hetimit, pa kaluar afatin e hetimit të përcaktuar në vendimin e Kuvendit nr. 66/2016, për ngritjen e komisionit hetimor  parlamentar.
2. Në vendimin e ndërmjetëm për përfundimin e hetimit përcaktohet edhe afati për përfundimin e raportit përfundimtar, i cili në çdo rast nuk mund të jetë më pak se 10 ditë.
	Neni 21 të rifomulohet:
Neni 21

         Përfundimi i hetimeve
1. Hetimet quhen të përfunduara kur përmbushen të gjitha pikat e planit të hetimit, pa kaluar afatin e hetimit të përcaktuar në vendimin e Kuvendit nr. 97/2021, për ngritjen e komisionit hetimor  parlamentar.
2. Në vendimin e ndërmjetëm për përfundimin e hetimit përcaktohet edhe afati për përfundimin e raportit përfundimtar, i cili në çdo rast nuk mund të jetë më pak se 10 ditë nga dita kur deklarohet përfundimi i hetimit nga Komisioni.

	Neni 22
Raporti përfundimtar
1. Pas përfundimit të hetimeve, kryetari i komisionit paraqet raportin përfundimtar të hetimeve, i cili përmban: 
a) të dhëna mbi veprimtarinë e komisionit;
b) konkluzionet e hetimit; 
c) provat që kanë çuar komisionin në këto konkluzione, si dhe 
d) propozime për zgjidhjen e çështjes ose masa ndëshkimore për persona përgjegjës, kur ka të tillë.
2. Raporti përfundimtar shoqërohet edhe me planin e hetimeve, si dhe me aktet e ekspertimit që mund të jenë berë gjatë hetimit.
3. Raporti përfundimtar i paraqitet Komisionit për shqyrtim dhe miratim brenda afatit të caktuar në vendimin e ndërmjetëm të Komisionit për përfundimin e hetimeve. 
4. Raporti përfundimtar miratohet nga komisioni me vendim përfundimtar, dhe ai përmban edhe mendimet ndryshe, pjesërisht ose të plotë, me konkluzionet e raportit përfundimtar, të paraqitura nga anëtarët me shkrim. Mendimi  i pakicës i bashkëngjitet vendimit përfundimtar.
5. Kryetari i Komisionit ose Zv.Kryetari e përcjell raportin përfundimtar të miratuar nga Komisioni për shqyrtim dhe miratim nga seanca plenare të Kuvendit, brenda 7 ditëve nga data e marrjes së vendimit përfundimtar të komisionit.
6. Me miratimin e raportit përfundimtar në Kuvend, komisioni pushon së ekzistuari.
KREU VII
DISPOZITA TË FUNDIT
	
Neni 23
Buxheti i Komisionit
1. Shpenzimet e komisionit miratohen nga Kryesia e Komisionit duke marrë në konsideratë vendimin e Byrosë së Kuvendit e cila rregullon shpenzimet financiare për aktivizimin e ekspertëve dhe specialistëve të jashtëm. Shpenzimet financiare përballohen nga fondi i caktuar nga Kuvendi. Ekspertët paguhen sipas rregullave të caktuara në vendimin e Byrosë së Kuvendit , ndërsa anëtarët e komisionit shpërblehen në bazë të rregullave të caktuara në Rregulloren e Kuvendit.
2. Mbulimi dhe pagimi i shpenzimeve bëhet nën kujdesin e Sekretarit të Përgjithshëm të Kuvendit dhe ndiqet nga kryesia e komisionit.
	Neni 22, germa “a”, propozohet të hiqet pasi tejkalohet parashikimi ligjor i Komisionit Hetimor sipas nenit 20, pika 1 e ligjit Nr.8891/2002.

Neni 22, pika 2 riformulohet sic vijon:
“Raporti përfundimtar hartohet nga Sekretaria Teknike du shoqërohet edhe me planin e hetimeve, si dhe me aktet e ekspertimit që mund të jenë berë gjatë hetimit.

Neni 22, pika 3 riformulohet sic vijon:

“Raporti përfundimtar pas miratimit ne Kryesi i paraqitet Komisionit për shqyrtim dhe miratim brenda afatit të caktuar në vendimin e ndërmjetëm të Komisionit për përfundimin e hetimeve. 

Neni 22, pika 5 riformulohet sic vijon:

Kryetari i Komisionit ose Zv.Kryetari e përcjell raportin përfundimtar të miratuar nga Komisioni për shqyrtim dhe miratim nga seanca plenare të Kuvendit, brenda 7 ditëve nga data e marrjes së vendimit përfundimtar të komisionit.


































	Neni 24
Hyrja në fuqi dhe afati
Kjo Rregullore hyn në fuqi ditën e miratimit të saj dhe i shtrin efektet deri në momentin kur Komisioni mbaron veprimtarinë e tij.

